
ప్రశ్నలు & సమాధానాలు

ప్రశ్న 340: అంతర్యామి సాయికి చేరువవడం ఎలా
అక్టో బర్ 5, 2024

ఈ ఉద్ధరణ ప్రొ . అనిల్ కుమార్ గారి Seeking Withing, పేజీలు 20-24 నుండి తీసికొనబడినవి.

ప్రొ . అనిల్ కుమార్ గారు భగవాన్ బాబా వారి సందేశము, ఉపదేశములను ప్రపంచ వ్యాప్త ంగా చాటి
చెప్పడానికి ఎంపిక చేయబడ్డా రు. భారత దేశంలోను, ఇతర దేశాలలోను కూడా విస్తా రముగా తిరిగి ఎంతో
మంది భక్తు లు అడిగిన ప్రశ్నలు, సందేహాలు స్వామి చెప్పిన వాక్కులు, ఉపన్యాసాలను మూలంగా తీసుకొని
తేటతెల్ల ం చేసారు. ముఖ్యంగా ప్రొ  . అనిల్ కుమార్ గారు మన సర్వాంతర్యామి సాయిని ఎలా చేరుకోవాలో
మార్గం చూపుతారు.

ప్ర: నేను విహారానికి వెళ్ళినప్పుడు బాబా నాతో వస్తా రా?

జ: ప్రొ . అనిల్ కుమార్: మీ ప్రశ్నకి జవాబు ఏమి చెప్పను? “అనిల్ కుమార్ గారు, మీ ఉపన్యాసంలో బాబా
గారు నడవాలని ఉన్నా జనం ఆయన వెనకాల పరిగెడతారు కనుక నడవలేరు. కానీ నేను నా విహారంలో
స్వామిని తీసుకెళ్ల వచ్చు. ఈ ప్రశ్నకు జవాబు ఏమిటి?” అని ఇక్కడ స్పష్టంగా వ్రా సి ఉంది.

నాకు జవాబు లేదు. స్వామి నాతో విహారానికి వస్తా రా? అని అడిగే బదులు స్వామి మీలోనే ఉన్నారని గుర్తిస్తే ,
ఆయనే నడుస్తు న్నారని కూడా గుర్తించవచ్చు. నాలో ఉన్న స్వామి తింటున్నారు. నాలో ఉన్న స్వామి అన్నీ
చేస్తా రు. ఇలా అనుకుంటే అన్ని ప్రశ్నలకు జవాబు దొరుకుతుంది. మీ ప్రశ్నను తప్పించుకోవడానికి
ప్రయత్నించడం లేదు. ఒక చిన్న ఉదాహరణ ఇస్తా ను.

ఒక సారి మేమందరం భోజనం చేస్తు ండగా భగవాన్ ఏమీ తినలేదు. చాలా సిగ్గు గా అనిపించింది.

నేను అడిగాను, “స్వామి, మేము భోజనం చేస్తు ంటే మీరు తినడం లేదు ఎందుకు? మీరు తినకపో తే నాకు
కూడా తినాలనిపించడం లేదు.”

బాబా అన్నారు, “మీరంతా తిన్నప్పుడు నాకే చేరుతుంది. మీరు తినే ముందు చేసే ప్రా ర్థన ఏంటి? అహం
వైశ్వానరో భూత్వా ప్రా ణినాం దేహమాశ్రితః. నేను మీ దేహంలో ఉన్నాను. మీరు తిన్న అన్నం అంతా నాకు
చేరుతుంది. కనుక మీరు తిన్నప్పుడు మళ్ళీ నేను తినడం ఎందుకు?”

మీరు నడుస్తు న్నప్పుడు బాబా మళ్ళీ నడవక్కరలేదు. అదే నేను ఇవ్వగలిగిన జవాబు.

ప్ర: భగవాన్ తో తినాలంటే ఏమి చేయాలి? స్వామి పడుకొనే గది ప్రక్కనే పడుకోవాలంటే ఏమి చేయాలి?
ఆయన కారులో వెళ్ళాలంటే? స్వామి తల్లి, తాతగారు వలె సునాయాస మరణం కావాలంటే?

జ: ప్రొ . అనిల్ కుమార్: ఇవీ నాకు వచ్చిన ప్రశ్నలు. అన్నా, నా జవాబు ఇది. స్వామి కారులో వెళ్ళడం,
ఆయనతో తినడం, ఆయన గది ప్రక్క గదిలో పడుకోవడం, ఇవన్నీ శారీరిక, భౌతిక కార్యక్రమాలు. ఆ కారులో

డ్రైవర్ ఉన్నాడు. ఆయన ఒక సాధువు కానీ ఋషి కానీ కాదు. భోజన గదిలో వంటవాళ్లు , వడ్డి ంచేవాళ్ళు
ఉంటారు. వారు కూడా సాధువులు, ఋషులు కాదు. ఆ భవనంలో కావలివాడు ఉంటాడు. నేను ఆయన
పాదాలకి దణ్ణం పెట్టను.

ఇవన్నీ ఆయన ఇచ్చిన ప్రత్యేకాధికారములు. వారికి ఇచ్చిన ఘనమైన బంగారం వంటి అవకాశాలు. వాటిని
తక్కువగా చూడను. కానీ వాటి వల్ల గర్వం, అహంకారం పెరిగి నలుగురిలో బాహాటంగా ప్రసిద్ది పెరిగి, చివరికి
నాశనానికి దారి తీస్తా యి. ఇవి మీ సాధనకు సహకరిస్తే , మిమ్మల్ని ఆధ్యాత్మిక మార్గంలోకి తీసుకెళ్తే గొప్ప
వరాలు. కానీ మిమ్మల్ని అహంకారిగా మారిస్తే ఒక శాపం. మీరు ఎక్కడికెళ్ళినా, ఈ భౌతిక కార్యక్రమాలు
మనసులో భగవాన్ దగ్గిరకు తీసుకెళ్ళాలి.

మీ ప్రక్కనే ఉన్న మనిషి బాబా అనుకుంటే, ఆయనతో నివసించినట్టే . మీరు ఆహారం భుజించే ముందు
భగవంతుని తలచుకుంటే అది ఆయనతో కలిసి తిన్నట్లే . మీరు కారులో ప్రయాణం చేస్తు న్నప్పుడు బాబా
భజనలు పాడుకుంటూ పొ తే ఆయనతో ప్రయాణం చేస్తు న్నట్లే . “ఎక్కడైతే నా పేరు పాడుకుంటారో నేను అక్కడ
ప్రతిష్ఠ అవుతాను,” అన్నారు బాబా. మనం ఎప్పుడైతే భజనలు పాడుకుంటామో ఆయనతో ఉన్నట్లే .
ఆయనను ఎప్పుడైతే తలుస్తా మో ఆయన ప్రక్కన ఉన్నట్లే . ఎప్పుడైతే ఆయనకు మన ఆహారం అర్పిస్తా మో
ఆయనతో కలిసి తిన్నట్లే . అటువంటి ఆధ్యాత్మిక, మానసిక, భావగర్భితమైన అనుభూతులను పొ ందాలని
కోరుకోవాలి.

ప్ర: ప్రసంగీకులు వారి ఇంటర్వ్యూల గురించి మాట్లా డి, స్వామి వారిని ఒక దర్శనంలో చూడకపొ తే ఎంత
బాధపడ్డా రు అనే విషయం గురుంచి చెప్తా రు. మాలో చాలా మందికి అసలు ఇంటర్వ్యూలే రాలేదు. స్వామి
ఇంటర్వ్యూ అడగొద్దు , inner-view గురించి కోరుకోండి అని చెప్తా రు. ఈ ప్రసంగీకులు వారి ఇంటర్వ్యూల
గురించి చెప్తా రు కానీ inner-view గురించి చెప్పరెందుకు?

జ: ప్రొ . అనిల్ కుమార్: ఇది కపటం లేని నిర్మొహమాటపు ప్రశ్న, బావుంది. చాలా మంది ప్రసంగీకులు వారి
అనుభవాల గురించే మాట్లా డతారు. ఇది నిజంగా దురదృష్టకరం. నేనే చాలా సార్లు చెప్పినట్లు , ఏడు దీర్ఘ
సంవత్సరాలు నేను స్వామికి దరిదాపుల్లో కూడా లేను.

ఆ అజ్ఞా తవాస సమయంలో ఏమి చేసాను? స్వామి దర్శనం చేసుకొని తిరిగి వచ్చిన తర్వాత ఒక పదిహేను
రోజులు ఏ సాయి భక్తు లకు కనపడే వాడిని కాదు. ఎందుకంటే ప్రతి భక్తు డు వచ్చి, “మీకు ఇంటర్వ్యూ
దొరికిందా? పాదనమస్కారం దొరికిందా?” అని అడిగే వాళ్ళు.

మామూలుగా అందరూ “నాకు విభూతి ఇచ్చారు.” లేక “నాకు బాబా ఉంగరం ఇచ్చారు” అని చెప్తా రు.
పరీక్షలలో తప్పిన వాడికి ఒకడికి, “నాకు గోల్డ్ మెడల్ వచ్చింది” అని చెప్పాడంట.

ఇవి దొరకని వారు, “సరే నీకు దొరికింది. నాకు ఎందుకు చెప్పావు? నాకు దొరకలేదు. ఇప్పుడు నేను బాధలో
ఉన్నాను. ఇప్పుడు ఇంకొంచెం బాధ పెట్టా వు,” అంటారు.

ఇలాంటి ప్రకటనలు, ప్రచారాలు మానివేయాలి. భగవాన్ దయతో ఎన్నో ఇస్తా రు, కానీ అవి ప్రచారం చేయడానికి
కాదు. అవి స్వానుభవాలు. కానీ మన అహంకారం వల్ల ప్రకటిస్తా ం. ఇటువంటి అహంకారం వల్ల మన సంస్థ

పాడైపో తుంది. స్వానుభవాల వెనుక సందేశం కూడా లేకుంటే వాటి గురించి చెప్పకూడదు. మీ స్వానుభవంలో
సందేశం ఉంటే తప్పక పంచుకోండి.

ఇటువంటివి ఊరికే ప్రకటించే వారు స్వామి సందేశం, సంకల్పం తెలియని వారు. అందువల్ల వారి
స్వానుభావాల గురించి మాట్లా డతారు.

“ప్రభూ, వారు చేసిన తప్పు వారికి తెలియదు. వారిని క్షమించండి,” అని ప్రా ర్థించడం తప్ప మరేమీ
చేయలేము. నేను కూడా చాలా కాలం అలాగే ఉండేవాడిని. ఇప్పుడు తెలుసుకున్నాను.

ప్ర: పనిలో మునిగి ఉన్నప్పుడు భగవంతుడిని ఎలా చింతించాలి? కొంత మంది గంటలు గంటలు ప్రయాణం
చేసి పనికి వెళ్ళి, రోజంతా పని చేసి, మళ్ళీ గంటలు గంటలు ప్రయాణించి ఇంటికి వచ్చేడప్పటికి అలసిపో తారు.
ఇటువంటి జీవితంలో భగవంతుడిని ఎలా చింతించాలి?

జ: ప్రొ . అనిల్ కుమార్: ఇది సమస్యే. కానీ పరిష్కారం సులభం. “ఓ భగవంతుడా! నేను నిమిత్తమాత్రు డిని.
నేను ఏమి చేయాలో అది నా ద్వారా జరిపించు,” అని ప్రా ర్ధించడమే.

నేను పనిముట్టు మాత్రమే. అది ఆఫీస్ పని అవ్వొచ్చు, కారు నడపడం అవ్వొచ్చు. “ఓ భగవంతుడా! నీ
సంకల్పంతో నేను కారు నడుపుతున్నాను,” అనుకో.

“ఓ భగవంతుడా! నీ సంకల్పంతో కంప్యూటర్ పని చేస్తు న్నాను.” లేక, “నేను వైద్యుడిని. నీ పనిముట్టు ను
మాత్రమే,” అనుకోండి.

మీరు పని చేసినప్పుడు ఆయనకు అర్పితం చేస్తే భగవంతుడిని ప్రా ర్థన చేయడమే కాదు, భగవంతుడిలో
లీనమై ఉన్నారు. భగవంతునితో కలవడానికి ప్రయత్నించినప్పుడు భగవంతుడు వేరు, నువ్వు వేరు. అంటే
కలవడం, విడిపో వడం కూడా ఉంటుంది. కానీ భగవంతునిలోనే ఉన్నప్పుడు ఎవ్వరూ నిన్ను కదల్చలేరు.
భాగవతుడు సర్వాంతర్యామి.

కనుక స్నేహితులారా, నిరంతరం ఆయన పేరు తలచుకొంటూ ఉంటే భగవంతునిలో లీనమై ఉండడం చాలా
సులభం. దీనినే స్వామి ‘Constant Integrated Awareness’ అంటారు. ఆయన పేరు, ఆయన వైభవం
గురించి నిరంతరం తలచుకుంటూ ఉంటే ఎల్లపుడూ భగవంతునిలో లీనమై ఉంటారు.

వచ్చే వారం ప్రొ  . అనిల్ కుమార్ గారు మన మార్గదర్శకులుగా స్వామి ఉపదేశముల గురించి, ఆయన
అనుభవాల గురించి మళ్ళీ బో ధిస్తా రు. ధన్యవాదములు.

ఓం సాయి రామ్

